
ҚАЗАҚ ҰЛТТЫҚ ҚЫЗДАР ПЕДАГОГИКАЛЫҚ УНИВЕРСИТЕТІ 

ӘЛЕУМЕТТІК-ГУМАНИТАРЛЫҚ ҒЫЛЫМДАР ЖӘНЕ ӨНЕР ИНСТИТУТЫ 

ТАРИХ КАФЕДРАСЫ 

 

АҚПАРАТТЫҚ ХАТ 
«SWEET BOOK – тарихи кітаптар әлемі» 

 

Құрметті оқытушылар, білім алушылар, кітап авторлары, баспа өкілдері және 

кітапсүйер қауым! Сіздерді Қазақ ұлттық қыздар педагогикалық университеті  Тарих 

кафедрасының «Жас тарихшы» үйірмесінің  ұйымдастыруымен  «Парасат апталығы» 

аясында «SWEET BOOK – тарихи кітаптар әлемі» атты тарихи кітап байқауына 

шақырады! 

«SWEET BOOK – тарихи кітаптар әлемі» – білім алушылардың тарихи 

әдебиеттерге қызығушылығын арттыруға, кітап оқу мәдениетін қалыптастыруға, тарихи 

шығармаларды шығармашылық тұрғыда таныстыруға, сыни ойлау мен көпшілік алдында 

сөйлеу дағдыларын дамытуға бағытталған мәдени-танымдық іс-шара. Байқау барысында 

студенттік командалар арнайы ұсынылған тарихи кітаптардың бірін таңдап, оның мазмұны 

мен тарихи маңызын шығармашылық, жарнамалық және театрландырылған форматта 

таныстырады. 

Іс-шараның маңызды бөлігі ретінде қазақ тіліндегі тарихи, ғылыми және ғылыми-

танымдық әдебиеттерді шығаратын отандық баспалардың, кітап авторларының және 

кітапхана ұйымдарының қатысуымен арнайы кітап көрмесі ұйымдастырылады. Кітап 

көрмесі барысында баспалар мен авторлар өздерінің жаңа басылымдарын таныстырып, 

оқытушылармен және білім алушылармен пікір алмасып, қазіргі тарихи әдебиеттің жаңа 

бағыттары мен мазмұнын оқырман назарына ұсына алады. 

 

БАЙҚАУДЫҢ МАҚСАТЫ 
Білім алушылардың кітап оқуға деген қызығушылығын арттыру, тарихи 

әдебиеттерді насихаттау арқылы олардың тарихи санасы мен азаматтық құндылықтарын 

қалыптастыру, қазақ тарихына қатысты отандық және шетелдік авторлардың еңбектерін 

оқуға ынталандыру, сондай-ақ шығармашылық, сыни және аналитикалық ойлау 

қабілеттерін дамыту. 

 

БАЙҚАУДЫҢ МІНДЕТТЕРІ 

-білім алушыларды тарихи әдебиеттерді жүйелі оқуға ынталандыру; 

-қазақ тіліндегі тарихи кітаптарды кеңінен насихаттау; 

-тарихи кітаптардың мазмұны мен идеясын шығармашылық тұрғыда таныстыруға 

мүмкіндік жасау; 

-кітап оқу мен шығармашылық, аспаздық және театр өнері элементтерін ұштастыру; 

-тарихи оқиғалар мен кітап кейіпкерлерін көркемдік тұрғыда бейнелеу; 

-білім алушылардың сыни, шығармашылық және аналитикалық ойлау қабілеттерін дамыту; 

-шешендік, актерлік және көпшілік алдында сөйлеу дағдыларын жетілдіру; 

-жас оқырмандарды жаңа тарихи басылымдармен таныстыру; 

-тарихи кітаптардың мазмұнын заманауи форматта насихаттау; 

-отандық баспалар, кітап авторлары, оқытушылар және жас оқырмандар арасындағы 

байланысты нығайту. 

 



 

БАЙҚАУДЫ ӨТКІЗУ ТӘРТІБІ 
Байқауға Қазақ ұлттық қыздар педагогикалық университетінің барлық 

факультеттерінің білім алушылары қатыса алады. Команда құрамы – 10 студенттен аспауы 

тиіс. Әр команда ұйымдастырушылар ұсынған «SWEET BOOKS» кітаптар тізімінен бір 

тарихи кітапты таңдайды. Таңдалған кітап байқаудың барлық үш кезеңінде де негізгі 

шығармашылық материал ретінде пайдаланылуы тиіс. 

БАЙҚАУҒА ҰСЫНЫЛАТЫН «SWEET BOOKS» КІТАПТАР ТІЗІМІ 
Байқауға қатысушы командалар төмендегі кітаптардың ішінен бір кітапты таңдап, 

барлық кезеңдерді осы шығарма негізінде орындайды: 

1. Джек Уэзерфорд – «Шыңғыс хан» 

2. Мари Фаверо – «Алтын Орда. Дала империясы әлемді қалай өзгертті» 

3. Отбасы хрестоматиясы және Санжар Керімбай – «Нұртас және елге қызмет» 

4. Отбасы хрестоматиясы және Санжар Керімбай – «Ер Едіге» 

5. Отбасы хрестоматиясы және Санжар Керімбай – «Қаныш және ғылыми майдан» 

6. Мұхтар Мағауин – «Көкмұнар» 

7. Мұхтар Мағауин – «Аласапыран» 

8. Бауыржан Момышұлы – «Соғыс психологиясы» 

9. Бауыржан Момышұлы – «Ұшқан ұя» 

10. Бейімбет Майлин – «Шұғаның белгісі» 

11. Қабдеш Жұмаділов – «Дарабоз» 

12. Ілияс Есенберлин – «Көшпенділер» 

13. Сәкен Сейфуллин – «Тар жол, тайғақ кешу» 

14. Жүсіпбек Аймауытов – «Ақбілек» 

15. Шыңғыс Айтматов – «Ақ кеме» 

16. Әбіш Кекілбаев – «Үркер» 

17. Міржақып Дулатұлы – «Бақытсыз Жамал» 

18. Әбдіжәміл Нұрпейісов – «Қан мен тер» (трилогия) 

19. Дулат Исабеков – «Қарғын» 

20. Қасым-Жомарт Тоқаев – «Әке туралы ой-толғау» 

Ескерту: Команда өтінімде өзі таңдаған кітаптың толық атауын және авторын міндетті 

түрде көрсетуі тиіс. 

 

БАЙҚАУ КЕЗЕҢДЕРІ 

1-КЕЗЕҢ. «КРЕАТИВТІ ТАҒАМ» (регламент 3 мин) 
Қатысушылар өздері таңдаған тарихи кітаптың мазмұны мен идеясын тәтті тағам 

арқылы шығармашылықпен бейнелейді. Командалар өз қиялдарына сүйене отырып, торт 

немесе басқа да тәтті тағам түрінде таңдаған кітабының: мұқабасын; оқиға желісін; басты 

кейіпкерлерін; тарихи оқиғаларын; кітаптың негізгі идеясын бейнелей алады. Бұл кезеңде 

жұмыстың кітап мазмұнымен байланысы, идеяның ерекшелігі, шығармашылық шешімі, 

эстетикалық безендірілуі және таныстыру шеберлігі ескеріледі.   
 

2-КЕЗЕҢ. «ЖАҒЫМДЫ ЖАРНАМА» (регламент 3 мин) 
Әр команда өзі таңдаған тарихи кітапты көрермендерге оқуға ұсына отырып, оны 

шығармашылық форматта жарнамалайды. Команданың негізгі міндеті – кітаптың мазмұны 

мен негізгі идеясын қысқа әрі тартымды түрде жеткізіп, көрерменнің кітапты оқуға деген 

қызығушылығын ояту. 

Бағалау критерийлері: тақырыптың ашылу деңгейі; кітап мазмұнын түсіндіру 

шеберлігі; шығармашылық қабілетті көрсетуі; дәлелді талдау жасай білуі; сөз саптауы; 



шешендік және ораторлық қабілеті; көрерменмен байланыс орната білуі; жарнаманың 

мазмұны мен идеясының ерекшелігі; кітаптың тарихи және мәдени маңызын аша білуі. 

3-КЕЗЕҢ. «ҚЫЗЫҚТЫ ҚОЙЫЛЫМ» (регламент 7-10 мин) 
Әр команда өзі таңдаған тарихи кітаптың мазмұны мен оқиғалар желісі негізінде 

театрландырылған көрініс ұсынады. Қойылым барысында тарихи оқиғалар мен кітап 

кейіпкерлерінің бейнесі шығармашылық тұрғыда ашылуы тиіс. Командалар қойылымда 

театр өнерінің, музыканың, заманауи технологиялардың, мультимедианың және басқа да 

шығармашылық тәсілдердің элементтерін қолдана алады. 

Бағалау критерийлері: тақырыптың ашылу деңгейі; тарихи мазмұнның берілуі; 

кітаптың негізгі идеясының ашылуы; көркем бейнені орындау мәнерлігі; қойылымның 

шығармашылық ерекшелігі; көркемдік және музыкалық безендірілуі; декорация мен 

костюмдердің үйлесімділігі; сахна мәдениеті; актерлік шеберлік; тың идеялар мен 

инновациялық тәсілдерді қолдануы. 

 

«SWEET BOOK – ТАРИХИ КІТАПТАР ӘЛЕМІ» КІТАП КӨРМЕСІ 
Байқаудың маңызды бөліктерінің бірі – қазақ тіліндегі тарихи әдебиеттерді 

насихаттауға арналған арнайы кітап көрмесі. Кітап көрмесіне Қазақстанда тарихи, ғылыми 

және ғылыми-танымдық әдебиеттер шығаратын отандық баспалар, кітап авторлары және 

кітапхана ұйымдарының өкілдері арнайы қонақ ретінде шақырылады. 

Кітап көрмесі аясында: жаңа тарихи кітаптардың таныстырылымы; кітап 

авторларымен кездесу; баспа өкілдерімен пікір алмасу; оқырмандардың сұрақтарына жауап 

беру; тарихи әдебиеттер бойынша пікірталас; жаңа басылымдармен танысу; кітап оқу 

мәдениетін насихаттау; кітаптар мен авторлардың шығармашылық жобаларын таныстыру 

сияқты жұмыстар ұйымдастырылады. Кітап көрмесі білім алушыларға қазіргі таңда жарық 

көріп жатқан тарихи әдебиеттермен танысып, өздерінің оқу және ғылыми 

қызығушылықтарына сәйкес кітаптарды таңдауға мүмкіндік береді. 

 

АРНАЙЫ ҚОНАҚТАР 
Іс-шараға: тарихи кітаптар шығаратын отандық баспалардың өкілдері; тарихи 

кітаптардың авторлары; тарихшы ғалымдар; кітапхана мамандары; университет 

оқытушылары; білім алушылар; кітапсүйер қауым арнайы қонақ ретінде шақырылады. 

Арнайы қонақтар байқау барысына қатысып, кітап көрмесімен танысып, студенттердің 

шығармашылық жұмыстарын тамашалай алады. 

 

БАЙҚАУ ТУРАЛЫ НЕГІЗГІ АҚПАРАТ 
Өтетін күні: 5 қараша 2026 жыл 

Басталу уақыты: 10:00 

Өтетін орны: №1 оқу ғимаратының акт залы 

Жұмыс тілдері: қазақ, орыс, ағылшын тілдері. 

Өтінімдер мен бейнероликтерді қабылдау мерзімі: 2026 жылғы 30 қазанға дейін. 

Ұйымдастыру комитетінің мекенжайы: Алматы қаласы, Әйтеке би көшесі, 99, Бас оқу 

ғимараты, Тарих кафедрасы, 413-кабинет. 

Байланыс телефоны: +7 700 262 1598 

E-mail: aygerim.mukan@gmal.com 

ӨТІНІМ 
Әлеуметтік-гуманитарлық ғылымдар және өнер институты Тарих кафедрасының «Жас 

тарихшы» үйірмесі ұйымдастыратын «SWEET BOOK – тарихи кітаптар әлемі» тарихи кітап 

байқауына қатысу үшін әр команда төмендегі тіркеу карточкасын толтырады. 

Өтінімдер мен бейнероликтер 2026 жылғы 30 қазанға дейін қабылданады. 

ТІРКЕУ КАРТОЧКАСЫ 

1. Команданың атауы:________________________________________________________ 

2. Қатысушылардың аты-жөні (толық): 

1.  
2.  
3.  
4.  
5.  
6.  
7.  
8.  
9.  
10.  

3. Мамандық шифры, курс: 

 

4. Топ/білім беру бағдарламасы: 

 

5. Команда мүшелерінің байланыс телефондары: 

 

6. Команда жетекшісінің аты-жөні: 

 

7. Команда жетекшісінің байланыс телефоны: 

 

8. Байқауға ұсынылатын тарихи кітаптың атауы: 

	2-КЕЗЕҢ. «ЖАҒЫМДЫ ЖАРНАМА» (регламент 3 мин)
	Бағалау критерийлері: тақырыптың ашылу деңгейі; кітап мазмұнын түсіндіру шеберлігі; шығармашылық қабілетті көрсетуі; дәлелді талдау жасай білуі; сөз саптауы; шешендік және ораторлық қабілеті; көрерменмен байланыс орната білуі; жарнаманың мазмұны мен и...

	3-КЕЗЕҢ. «ҚЫЗЫҚТЫ ҚОЙЫЛЫМ» (регламент 7-10 мин)
	«SWEET BOOK – ТАРИХИ КІТАПТАР ӘЛЕМІ» КІТАП КӨРМЕСІ
	Кітап көрмесі аясында: жаңа тарихи кітаптардың таныстырылымы; кітап авторларымен кездесу; баспа өкілдерімен пікір алмасу; оқырмандардың сұрақтарына жауап беру; тарихи әдебиеттер бойынша пікірталас; жаңа басылымдармен танысу; кітап оқу мәдениетін насих...

	АРНАЙЫ ҚОНАҚТАР
	БАЙҚАУ ТУРАЛЫ НЕГІЗГІ АҚПАРАТ

	Ұйымдастыру комитетінің мекенжайы: Алматы қаласы, Әйтеке би көшесі, 99, Бас оқу ғимараты, Тарих кафедрасы, 413-кабинет.
	ӨТІНІМ
	ТІРКЕУ КАРТОЧКАСЫ


